
<< Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքում փոփոխություն և լրացումներ կատարելու մասին>> ՀՀ օրենքի նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	1. Նախագիծը չի համապատասխանում հավասար իրավաբա-նական ուժ ունեցող իրավական այլ ակտերի դրույթներին: Այսպես՝ նախագծի 1-ին հոդվածով խմբագրվող՝ օրենքի 30-րդ հոդվածի 18-րդ մասով նախատեսվում են դրույթներ, որոնց համաձայն հավելումը սույն մասում նշված պայմաններից որևէ մեկի կամ դրանցից մի քանիսի, այն է՝ խաղաղ ժամանակ կյանքի համար և առողջությանը վտանգ ներկայացնող պայմանների, ծանր, վնասակար, առանձնապես ծանր, առանձնապես վնասակար և զինվորական ծառայության այլ առանձնահատուկ պայմանների, աշխարհագրական և այլ հատուկ միջավայրի, պետական և ծառայողական գաղտնիք կազմող տեղեկությունների հետ առնչվելու համար պաշտոնային դրույքաչափի նկատմամբ հաշվարկվող տոկոսային ավելացումն է:

«Պետական պաշտոններ զբաղեցնող անձանց վարձատրության մասին» ՀՀ օրենքի 3-րդ հոդվածի 1-ին մասի 2-րդ կետի «ա» ենթակետի համաձայն հավելում է հանդիսանում սույն ենթակետում նշված պայմաններից որևէ մեկի կամ դրանցից մի քանիսի, այն է՝ ՀՀ աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձր լեռնային, սահմանամերձ վայրերում, արտաժամյա, գիշերային ժամերին, հանգստյան, տոնական օրերին աշխատելու, ՀՀ օրենսդրությամբ սահմանված  պետական  և ծառայողական գաղտնիք կազմող տեղեկությունների հետ առնչվելու համար, զինվորական, քրեակատարողական և փրկարար ծառայության առանձնահատկություններով պայմանավորված` պաշտո-նային դրույքաչափի նկատմամբ հաշվարկվող տոկոսային ավելացումը: Այդ առումով նախագծի և օրենքի հիշյալ դրույթների միջև առկա է հակասություն, քանի որ  նախագծի և օրենքի հիշյալ հոդվածներում սահմանված «հավելում» հասկացությունները բովանդակային առումով տարբերվում են: 

Նույնը վերաբերում է նախագծի հիշյալ հոդվածի 19-րդ մասում նշված «հավելավճար» հասկացությանը, ինչը նույնպես չի համապատասխանում «Պետական պաշտոններ զբաղեցնող անձանց վարձատրության մասին» ՀՀ օրենքի 3-րդ հոդվածի 1-ին մասի 2-րդ կետի «բ» ենթակետի պահանջներին:  
	Ընդունվել է, հոդվածի 18-րդ և 19-րդ մասերը խմբագրվել են և միավորվել:



	2.
	ՀՀ Նախագահի աշխատակազմ
	1. Նախագծի 30-րդ հոդվածի 4-րդ մասի համաձայն` զինծառայողների դրամական ապահովությունը բաղկացած է զինվորական (այլ հատուկ) կոչումներին համապատասխանող զինվորական պաշտոնների դասակարգ-ման խմբերին և զինվորական ծառայության ստաժներին համարժեք պաշտոնային դրույքաչափերից (այսուհետ` պաշտոնային դրույքաչափ), Նախագծով սահմանված հավելումներից և հավելավճարներից: Միաժամանակ, Նախագծի 30-րդ հոդվածի 17-րդ, 18-րդ և 19-րդ մասերով տրված են հավելումների և հավելավճարների սահմանումները, ինչպես նաև դրանց վճարման դեպքերը: Հարկ ենք համարում նշել, որ «Պետական պաշտոններ զբաղեցնող անձանց վարձատրության մասին» ՀՀ օրենքի (այսուհետ` Օրենք) 16-րդ հոդվածի 5-րդ մասի համաձայն` զինված ուժերում, ազգային անվտանգության մարմիններում, ոստիկանությունում, քրեակա-տարողական և փրկարար ծառայություններում ծառայության առանձնա-հատկություններով պայմանավորված տրվում են հավելումներ, որոնց վճարման դեպքերը, չափերը և կարգը սահմանում է ՀՀ կառավարությունը:

Ուստի, գտնում ենք, որ Նախագծի` հավելավճարներին վերաբերող դրույթները անհրաժեշտ է հանել, քանի որ դրանք չեն բխում Օրենքի համապատասխան դրույթներից, իսկ Նախագծի` հավելումներին վերաբերող դրույթները նպատակահարմար ենք համարում կամ հանել Նախագծից` Օրենքի համապատասխան դրույթների հետ կրկնությունից կամ նոր ձևակերպումներից խուսափելու համար, կամ ամբողջությամբ համապատասխանեցնել Օրենքի դրույթներին:
2. Նախագծի 30-րդ հոդվածի 20-րդ մասով սահմանված են զինծառայողներին պարգևատրում տալու դեպքերը, իսկ նույն հոդվածի 22-րդ մասով պարգևատրման չափի, տրամադրման կարգի և պայմանների սահմանման լիազորությունը վերապահված է ՀՀ կառավարությանը:

Հաշվի առնելով այն հանգամանքը, որ Օրենքի 22-րդ հոդվածի 9-րդ և 10-րդ մասերով արդեն իսկ սահմանված են պարգևատրման դեպքերը, կարգը և պարգևատրման չափը, առաջարկում ենք Նախագծից հանել վերոհիշյալ երկու դրույթները:

3. Նախագծի 30.2-րդ հոդվածի 1-ին մասի համաձայն` Նախագծով սահմանված հիմքերով զինվորական ծառայությունից արձակվելիս պայմանագրային զինծառայողներին հաշվարկվում է դրամական օգնու-թյուն` վերջին զբաղեցրած զինվորական ծառայության պաշտոնի խմբին համապատասխանող պաշտոնների 1-ին մակարդակի պաշտոնային դրույքաչափի կրկնապատիկից մինչև տասներկուապատիկի չափով` կախված ծառայության ստաժից, մինչդեռ «Զինծառայողների և նրանց ընտանիքների անդամների սոցիալական ապահովության մասին» ՀՀ գործող օրենքի 30-րդ հոդվածի 4-րդ մասի համաձայն` դրամական օգնություն տրվում է դրամական բավարարման հնգապատիկից մինչև քսանապատիկի չափով` կախված ծառայության ստաժից:

Զինծառայողներին դրամական օգնության վճարման պայմանների վատթարացում թույլ չտալու նպատակով առաջարկում ենք նշված դրույթը շարադրել այնպիսի խմբագրությամբ, որպեսզի տրամադրվող դրամական օգնությունը ապահովի ներկայումս վճարվող դրամական օգնության մակարդակը:

Միաժամանակ, առաջարկում ենք Նախագծի 30.2-րդ հոդվածի 1-ին մասում սահմանված ժամկետները նշել միջակայքերով (3-ից 10 տարի, 10-ից 15 տարի, 15-ից 20 տարի և այլն):
	Ընդունվել է, հոդվածի 18-րդ և 19-րդ մասերը խմբագրվել են և միավորվել:

Ընդունվել է, հոդվածի 19-րդ մասը խմբագրվել է, իսկ 22-րդ մասը` հանվել:
Ընդունվել է, 1-ին մասը խմբագրվել է:

Ընդունվել է:  

	3.
	ՀՀ ոստիկանություն
	1. «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 2-րդ հոդվածի համաձայն «զինծառայող» հասկացությունը հավասարապես վերաբերում է ինչպես պաշտպանության, այնպես էլ ներքին գործերի և ազգային անվտանգության հանրապետական գործադիր մարմինների համակարգի ծառայողներին և օրենքի դրույթները հավասարապես կիրառելի են նաև նրանց նկատմամբ: Հետևաբար, ներկայացված նախագիծն անհրաժեշտ է խմբագրել՝ պաշտպանության բնագավառի ծառայողներին վերաբերող դրույթները (օրինակ՝ նախագծի 1-ին հոդվածով շարադրվող՝ 30-րդ հոդվածի 4-րդ, 5-րդ, 6-րդ, 8-րդ, 9-րդ, 13-րդ, 14– րդ մասեր և այլն) տարածելով նաև ՀՀ ոստիկանության և ազգային անվտանգության ծառայողների նկատմամբ:

2. Նախագծի 1-ին հոդվածով շարադրվող 30-րդ հոդվածի 3-րդ մասում առաջարկվում է «ռազմաուսումնական հաստատություններում սովորող կուրսանտների» բառերը փոխարինել «ռազմական և ոստիկանական ուսումնական հաստատություններում կուրսանտների, սովորողների» բառերով, քանի որ ոստիկանության ուսումնական հաստատությունում սովորողների վարձատրությունը ևս նախատեսվում է կարգավորել ՀՀ կառավարության համապատասխան որոշմամբ:

Նույն հիմնավորմամբ նախագծի 30-րդ հոդվածի 13-րդ, 14-րդ մասերում առաջարկվում է «ռազմաուսումնական» բառը փոխարինել «ռազմական և ոստիկանական» բառերով ։
3. 30-րդ հոդվածի 10-րդ, 11-րդ և 12-րդ մասերով նախատեսվում է զինծառայության ստաժի համար սահմանել պաշտոնային դրույքաչափի բնականոն աճ, մինչդեռ «Պետական պաշտոններ զբաղեցնող անձանց վարձատրության մասին» ՀՀ օրենքի 20-րդ հոդվածի 1-ին մասով, ի տարբերություն քաղաքացիական ծառայողների, զինծառայողների համար դրույքաչափի աճ արդեն իսկ սահմանված է։
	Ընդունվել է, կատարվել են համա-պատասխան փոփոխություններ:

Ընդունվել է:

Ընդունվել է:

Գտնում ենք, որ անհարկի կրկնության խնդիր չկա, քանի որ 30-րդ հոդվածի 10-րդ, 11-րդ և 12-րդ մասերով տրվում է զինծառայողների պաշտոնային դրույքաչափի աճի մեխանիզմը:

	4.
	ՀՀ ազգային անվտանգության ծառայություն
	1. Օրենքի նախագիծը <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի այլ հոդվածներին համահունչ դարձնելու համար <<պայմանագրային զինծառայողներ>> բառերը փոխարինել <<զինծառայողներ>> բառով: Բացի այդ անհրաժեշտ է նկատի ունենալ, որ ՀՀ ԱԱԾ սպաների և ենթասպաների համար զինվորական ծառայությունը պայմանագրային չէ:

2. 30-րդ հոդվածի 5-րդ մասից հանել <<պաշտպանության բնագավառի>> բառերը:

Նույն հոդվածի 6-րդ մասում <<հավելված 3-ով>> բառերը փոխարինել <<համապատասխան հավելվածներով>> բառերով:

Նույն հոդվածի 13-րդ մասում <<կետերով>> բառից հետո լրացնել <<և <<Ազ​գ​ա​յին անվտանգության մարմիններում ծառայության մասին>> ՀՀ օրենքի 26-րդ հոդվածով>> բառերով:

Նույն հոդվածի 16-րդ մասը հանել, քանի որ այն դժվար կիրառելի է, փոխարենը կարելի է անհարգելի պատճառով ծառայության չներկայացած զինծառայողների նկատմամբ կիրառել կարգապահական ներգործության միջոցներ:
3. 30.1-րդ հոդվածի 2-րդ մասում <<հատկացումը>> բառից հետո լրացնել <<կամ դրա փոխարեն դրամական փոխհատուցում` իրենց ցանկությամբ>> բառերով: Նույն հոդվածի 3-րդ մասում <<հատկացման>> բառից հետո լրացնել <<կամ դրա փոխարեն` դրամական փոխհատուցման>> բառերով:
4. 30.2-րդ հոդվածի 7-րդ մասում <<կազմի>> բառը փոխարինել <<և ավագ ենթասպայական կազմերի>> բառերով` համապատասխան փոփոխություններ կատարելով 8-րդ և 9-րդ մասերում:
Նույն հոդվածի 9-րդ մասից հետո ավելացնել նոր մասեր հետևյալ բովանդակությամբ.

<<Զինծառայողներին, ինչպես նաև զորակոչի միջոցով պարտադիր զինվորական ծառայություն անցնող սպայական կազմին տարվա ընթացքում մեկ անգամ տրվում է միանվագ արձակուրդային վճար` պաշտոնային դրույքաչափի չափով:

Զինծառայողներին, ինչպես նաև զորակոչի միջոցով պարտադիր զինվորական ծառայություն անցնող սպայական կազմին տարվա ընթացքում մեկ անգամ աշխատանքային արդյունքներով տրվում է միանվագ վճար` պաշտոնային դրույքաչափի կրկնակին չգերազանցող չափով` համապատասխան պետական լիազոր մարմնի ղեկավարի որոշմամբ>>:

Նույն հոդվածում սահմանել նաև թե տվյալ հոդվածի իմաստով ովքեր են համարվում զինծառայողի ընտանիքի անդամներ:
	Ընդունվել է կատարվել են համա-պատասխան փոփոխություններ:

Ընդունվել է:

Ընդունվել է:

Ընդունվել է մասամբ, 13-րդ մասը խմբագրվել է:

Չի ընդունվել, քանի որ գտնում ենք, որ անհարգելի պատճառով ծառա-յության չներկայացած օրերի համար վճարում չի կարող կատարվել:
Ընդունվել է 30.1-րդ հոդվածը խմբագրվել է:

Չի ընդունվել, քանի որ 30.2-րդ հոդվածի 8-րդ, 9-րդ և 10-րդ մասերի դրույթները տարածվում են բոլոր կազմերի պայմանագրային զինծա-ռայողների (այլ մարմինների ծառայողների) վրա:
Գտնում ենք, որ նշված խնդիրն արդեն իսկ կարգավորված է «Պետական պաշտոններ զբաղեց-նող անձանց վարձատրության մասին» ՀՀ օրենքի 33-րդ հոդվածում:
Գտնում ենք, որ առաջարկությունը նույնացվում է պարգևատրման հետ, որն արդեն իսկ նախատեսված է նախագծի 30-րդ հոդվածի 19-րդ մասում:
Ընդունվել է, հոդվածի 9-րդ մասում կատարվել է համապատասխան լրացում:

	5.
	ՀՀ ֆինանսների նախարարություն
	1. Նախագծի 1-ին հոդվածով նոր խմբագրությամբ շարադրվող 30-րդ հոդվածի`

ա) 4-րդ կետի 1-ին նախադասության «, լրացուցիչ վճարումներից և պարգևատրում​նե​րից» բառերն անհրաժեշտ է հանել,
բ) մի շարք կետերում, ըստ էության, կրկնվում են «Պետական պաշտոններ զբաղեց​նող անձնաց վարձատրության մասին» ՀՀ օրենքի դրույթները: Հետևաբար անհարկի կրկնություն​ներից խուսափելու նպատակով գտնում ենք, որ Նախագծում նշված դրույթների ներառման անհրաժեշտությունը բացակայում է: Մասնավորապես` 6-րդ և 8-րդ կետերը, որոնք համապա​տասխանաբար կրկնում են «Պետական պաշտոններ զբաղեցնող անձնաց վարձատրության մասին» ՀՀ օրենքի 18-րդ և 19-րդ հոդվածների դրույթները, 

գ) 6-րդ և 14-րդ կետերում «օրենքի հավելված 3-ով» բառերն անհրաժեշտ է փոխա​րինել «օրենքով» բառով,

դ) 17-րդ կետում «լրացուցիչ վճարումներ» բառերն անհրաժեշտ է փոխարինել «լրացուիչ աշխատավարձ» բառերով` այն համապատաս-խանեցնելով «Պետական պաշ​տոն​ներ զբաղեցնող անձնաց վարձատրության մասին» ՀՀ օրենքի պահանջներին,

ե) 19-րդ կետում տրվում է «հավելավճար» հասկացության սահմանումը: Այս առումով հարկ է նշել, որ «Պետական պաշտոններ զբաղեցնող անձնաց վարձատրության մասին» ՀՀ օրենքի 3-րդ հոդվածում ևս տրված են նշված հասկացության սահմանումները: Ընդ որում, նշված օրենքի 3-րդ հոդվածի համաձայն հավելավճարը դասային, դիվանագիտական աստի​ճանների, տվյալ պաշտոնի ենթախմբին համապատասխանող դասային աստիճանից բարձր դասային աստիճան ունենալու, կոչումների, աշխատանքային և (կամ) ծառայության ստաժի, օտար լեզուների իմացության համար պաշտոնային դրույքաչափի նկատմամբ հաշ​վարկվող տոկոսային ավելա-ցումն է, մինչդեռ Նախագծով նախատեսվում է հավելավճարի բովանդա​կային առումով այլ սահմանում, այն է` հավելավճար է համարվում հրամանա​տա​րության և ղեկավարելու, կարգայնության, գիտական աստիճանի, ուսումնառություն անցնելու, օտար​երկրյա պետությունում ծառայության կամ առաքելություններին մաս​նակցության համար պաշտո-նային դրույքաչափի նկատմամբ հաշվարկվող տոկոսային ավելացումը: Գտնում ենք, որ առաջարկվող ձևակերպումը չի բխում «Պետական պաշտոն​ներ զբաղեցնող անձնաց վարձա​տրության մասին» ՀՀ օրենքի 3-րդ հոդվածից, քանի որ նշված հոդվածում հավելավճարն առավելապես պայմանավորված է տվյալ ծառայողի ավելի բարձր դասային աստիճան կամ կոչումներ ունենալու հանգամանքով, իսկ Նախագծով, ըստ էության, հավելավճարը նախա​տեսվում է սահմանել գործառութային անհրաժեշտությամբ պայմանավորված: 

Նույն դիտողությունը վերաբերում է նաև 18-րդ կետին, քանի որ չնայած «Պետական պաշտոններ զբաղեցնող անձնաց վարձատրության մասին» ՀՀ օրենքի 3-րդ հոդվածով նախատեսված է, որ հավելում է նաև զինվորական ծառայության առանձնահատկություն​ներով պայմանավորված` պաշտո-նային դրույքաչափի նկատմամբ հաշվարկվող տոկոսային ավելացու​մը, սակայն գտնում ենք, որ Նախագծով առաջարկվող խմբագրությունը պայմանավորված չէ միայն զինվորական ծառայության առանձնահատկու-թյուններով, այն նախա​տեսում է բովանդա​կային առումով այլ հասկացություն, քան նախատեսված է «Պետական պաշտոններ զբաղեցնող անձնաց վարձատրության մասին» ՀՀ օրենքի 3-րդ հոդվածով:

զ) 22-րդ կետը գտնում ենք նպատակահարմար հանել, նկատի ունենալով, որ նշված կետով նախատեսվում է սահմանել պարգևատրման նոր տեսակ մասնավորապես` ծառա​յո​ղական գործունեության գնահատման և (կամ) հատուկ առաջադրանքների և (կամ) աշխա​տանքների որակյալ կատարման համար, մինչդեռ Նախագծից պարզ չէ նշված ծառա​յո​ղական գործունեության գնահատումների իրականացման մեխանիզմները և չափորոշիչ​ները:

2. Նախագծի 2-րդ հոդվածով առաջարկվող նոր 30.1 հոդվածի 2-րդ կետով նախա​տեսվում է զինծառայողների սոցիալական երաշխիքի նոր տեսակ, այն է` զինծառայողների պարենային ապահովումը խաղաղ և պատերազմի ժամանակ անվճար սննդի հատուցման տեսքով, ընդ որում նշված կետով չբացառելով խաղաղ ժամանակ որ զինծառայողների մասին է խոսքը: Հետևաբար նշված կետից հետևում է, որ խաղաղ ժամանակ զինծա-ռայողներին անվճար սննդի հատուցումը պետք է իրականացվի ՀՀ ուժային բոլոր կառույցների սպայական, ենթասպայական, պայմանագրային և պարտադիր ժամկետային զինծառայողների գծով, որն էլ իր հերթին կհանգեցնի ՀՀ պետական բյուջեից զգալի ֆինանսական միջոցների հատկացման անհրաժեշտություն:

Ելնելով վերը նշվածից գտնում ենք անհրաժեշտ 30.1 հոդվածի 2-րդ կետում նշված «խաղաղ և» բառերը հանել:

3. Նախագծի 2-րդ հոդվածով առաջարկվող նոր 30.2 հոդվածի`

ա) 1-ին կետով նախա​տեսվում է սահմանել` երկարամյա ծառայության կենսաթոշակի անցնելու կամ զին​վորական ծառայության մեջ գտնվելու սահմանային տարիքը կամ պայ​մա​նագրի ժամկետը լրանալու կամ առողջական վիճակի պատճառով զինվորական ծառա​յության համար ոչ պիտանի ճանաչվելու կամ հաստիքների կրճատման, այդ թվում` ստորա​բաժանման լուծար​ման կապակցությամբ զինվորական ծառայությունից արձակվելիս դրա​մական օգնության չափերը, որը լրացուցիչ քննարկման անհրաժեշտություն ունի, նկատի ունենալով, որ առա​ջարկվող չափերը էականորեն տարբերվում են ներկայումս նույն նպատա​կով նախատեսված չափերից:

Միաժամանակ հարկ ենք համարում նշել, որ նշված օգնության չափերի վերաբերյալ անհրաժեշտ է ունենալ համեմատական աղյուսակ` ներկայումս գործող և Նախագծով առաջարկվող չափերի վերաբերյալ: 

բ) 2-րդ, 3-րդ, 4-րդ, 9-րդ և 10-րդ կետերով նախատեսվում է զինծառայողների սոցիա​լական երաշխիքների նոր տեսակներ, որն էլ իր հերթին կհանգեցնի ՀՀ պետական բյուջեից զգալի ֆինանսական միջոցների հատկացման անհրաժեշտություն: Հետևաբար, նշված կետերը գտնում ենք նպատակահարմար հանել:

Ելնելով վերը նշվածից` Նախագծի վերաբերյալ վերջնական դիրքորոշում հնարավոր է ներկայացնել դրա լրամշակված տարբերակի, ինչպես նաև ՀՀ արտակարգ իրա​վի​ճակների, ՀՀ աշխատանքի և սոցիալական հարցերի և ՀՀ արդարադատության նախարա​րություն​ների, ՀՀ կառավարությանն առընթեր ազգային անվտանգության ծառա​յության ու ՀՀ կառավարությանն առընթեր ոստիկանության դիրքորոշումների առկայության պարագա​յում:
	Ընդունվել է, «լրացուցիչ վճարում-ներից և պարգևատրում​նե​րից» բառերը փոխարինվել են «սույն հոդ-վածով սահմանված հավելումներից և հավելավճարներից» բառերով:
Գտնում ենք, որ զինծառայողների սոցիալական ապահովությունը սահմանող օրենքում պետք է ամբողջական արտացոլվեն զինծա-ռայողների դրամական ապահովու-թյունը կարգավորող նորմերը:

Ընդունվել է:

Ընդունվել է մասամբ, 17-րդ մասը խմբագրվել է:

Ընդունվել է, հոդվածի 18-րդ և 19-րդ մասերը խմբագրվել են և միավորվել:

Չի ընդունվում, քանի որ 19-րդ մասը վերաբերում է <<ՀՀ ԶՈՒ կարգապահական կանոնագիրք>> ՀՀ օրենքով նախատեսված պարգևատրումներին:

Ընդունվել է մասամբ, 30.1 հոդվածը խմբագրվել է:
Ընդունվել է, 1-ին մասը խմբագրվել է և չափերի հաշվարկման կարգը սահմանելու է ՀՀ կառավարությունը:

30.2 հոդվածի 2-րդ, 3-րդ, 4-րդ, 10-րդ և 11-րդ մասերով նախատեսված սոցիալական երաշխիքներն ամբող-ջությամբ ապահովում են ներկայումս գործող <Զինծառայողների և նրանց ընտանիքների անդամների սոցիա-լական ապահովության մասին> ՀՀ օրենքի 30-րդ հոդվածի 4-րդ, 5-րդ, 6-րդ, 10-րդ և 11-րդ պարբերություն-ներով սահմանված սոցիալական երաշխիքների իրացումը:

Ընդունվել է ի գիտություն:


	6.
	ՀՀ արտակարգ իրավիճակների նախարարություն
	Օրենքի նախագծի կապակցությամբ առարկություններ չունենք:
Միաժամանակ, «Պետական պաշտոններ զբաղեցնող անձանց վարձատրության մասին» ՀՀ օրենքի ընդունման կապակցությամբ փոփոխություններ և լրացումներ կատարվեցին «Փրկարար ծառայության մասին» ՀՀ օրենքում (այսուհետ` Օրենք), որի ուժով չկարգավորված են մնում փրկարարական ծառայողների վարձատրության և դրա գոյացման հետ կապված մի շարք հարցեր, այսպես`

1. դրամական ապահովության գոյացման (բաղկացուցիչ տարրերի) կարգավորումը` Օրենքի 40-րդ հոդվածի 2-րդ մաս.

2. սննդի փոխհատուցման գումարի չափի և նշանակման հետ կապված հարցերը` Օրենքի 43-րդ հոդված.
3. այլ պաշտոնով նախատեսված պարտականությունների կատարման համար վճարումների կատարման հետ կապված հարաբերությունները` Օրենքի 72-րդ հոդվածի 3-րդ մաս.

4. տարվա արդյունքներով տրվող միանվագ պարգևատրման հարցերը` Օրենքի 73-րդ հոդվածի 2-րդ մաս.

5. արձակուրդ տրամադրելիս վճարվող արձակուրդային միանվագ օգնության վճարման չափերը և վճարման կարգը` Օրենքի 73-րդ հոդվածի 3-րդ մաս.

6. հաստիքների կրճատման, կառուցվածքային փոփոխությունների և ծառայողից անկախ այլ հանգամանքներում ցածր պաշտոնի փոխադրելու դեպքում նախորդ պաշտոնի դրամական բավարարման մակարդակի պահպանման հետ կապված կարգավորումները` Օրենքի 80-րդ հոդվածի 7-րդ մաս.

7. ծառայողական անհրաժեշտությունից ելնելով ծառայության այլ վայր գործուղելու դեպքում ծառայողին կատարվող վճարումների պահպանման հետ կապված հարցերը` Օրենքի 80-րդ հոդվածի 8-րդ մաս:

Առաջարկում եմ <<Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքում փոփոխություն և լրացումներ կատարելու մասին>> ՀՀ օրենքի նախագծով կարգավորել վերոթվարկյալ հարցերը և <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի համապատասխան հոդվածները նույնպես տարածել փրկարարական ծառայողների վրա:
	Ընդունվել է ի գիտություն:
Հարցը կարգավորվում է ներկա-յացված օրենքի նախագծում և «Պետական պաշտոններ զբաղեց-նող անձանց վարձատրության մասին» ՀՀ օրենքով:
Հարցը կարգավորվում է օրենքի նախագծով առաջարկվող 30.1-րդ հոդվածում:

Հարցը կարգավորվում է «Պետական պաշտոններ զբաղեց-նող անձանց վարձատրության մասին» ՀՀ օրենքի 27-րդ հոդվածով և ՀՀ աշխատանքային օրենսգրքի 188-րդ հոդվածով: 

Հարցը կարգավորվում է ներկա-յացված օրենքի նախագծի 30-րդ հոդվածի 20-րդ մասում և «Պետա-կան պաշտոններ զբաղեցնող անձանց վարձատրության մասին» ՀՀ օրենքի 22-րդ հոդվածի 9-րդ մասում:
Հարցը կարգավորվում է «Պետա-կան պաշտոններ զբաղեցնող անձանց վարձատրության մասին» ՀՀ օրենքի 33-րդ հոդվածում:

«Պետական պաշտոններ զբաղեց-նող անձանց վարձատրության մասին» ՀՀ օրենքի 19-րդ, 32-րդ հոդվածներով, ՀՀ աշխատանքային օրենսգրքի 202-րդ հոդվածով:

Հարցը կարգավորվում է «Պետական պաշտոններ զբաղեց-նող անձանց վարձատրության մասին» ՀՀ օրենքի 27-րդ հոդվածով և ՀՀ աշխատանքային օրենսգրքի 209-րդ հոդվածով:
Վերը նշված պարզաբանումները հաշվի առնելով` ընդունվել է ի գիտություն: 



	7.
	ՀՀ աշխատանքի և սոցիալական հարցերի նախարարություն
	1. Զինվորական ծառայության պաշտոն զբաղեցնողների վարձատրությունը (դրամական ապահովությունը) կարգավորվում է «Պետական պաշտոններ զբաղեցնող անձանց վարձատրության մասին» ՀՀ օրենքով: Բացի այդ, «Պետական պաշտոններ զբաղեցնող անձանց վարձատրության մասին» ՀՀ օրենքով սահմանված է պետական պաշտոններ զբաղեցնող անձանց լրացուցիչ աշխատավարձի կառուցվածքը, որին չեն համապատասխանում նոր խմբագրությամբ առաջարկվող 30-րդ հոդվածի 18-րդ և 19-րդ մասերով նախատեսված հավելումների տեսակները: Միևնույն ժամանակ, «Պետական պաշտոններ զբաղեցնող անձանց վարձատրության մասին» ՀՀ օրենքի 16-րդ հոդվածի 5-րդ մասի համաձայն` զինված ուժերում, ազգային անվտանգության մարմիններում, քրեակատարողական և փրկարար ծառայություններում ծառայության առանձնահատկություններով պայմանա-վորված հավելումների վճարման դեպքերը, չափերը և կարգը սահմանում է ՀՀ կառավարությունը:

Ուստի, Նախագծի 1-ին հոդվածով առաջարկվող հոդվածից առաջարկում ենք հանել «Պետական պաշտոններ զբաղեցնող անձանց վարձատրության մասին» ՀՀ օրենքով արդեն իսկ կարգավորված դրույթները: Մասնավորապես, անհրաժեշտ է նոր խմագրությամբ առաջարկվող 30-րդ հոդվածից հանել 2-րդ, 4-12-րդ, 17-21-րդ մասերը: Ընդ որում, 6-12-րդ մասերով նախատեսված դրույթները, անհրաժեշտության դեպքում, ենթակա են կարգավորման «Պետական պաշտոններ զբաղեցնող անձանց վարձատրության մասին» ՀՀ օրենքով:
2. Անհրաժեշտ է խմբագրել Նախագծի 1-ին հոդվածով` նոր խմբագրությամբ առաջարկվող 30-րդ հոդվածի 3-րդ մասը` նկատի ունենալով, որ վերջինս բովանդակային առումով հիմնականում կրկնում է «Պետական պաշտոններ զբաղեցնող անձանց վարձատրության մասին» ՀՀ օրենքի 2-րդ հոդվածի 7-րդ մասով սահմանված դրույթները:
3. Նախագծի 1-ին հոդվածով` նոր խմբագրությամբ առաջարկվող 30-րդ հոդվածի 14-րդ մասով նախատեսված է. ուսումնական հաստատություններն ավարտած և սկզբնական սպայական զինվորական կոչում ստացած զինծառայողներին` մինչև պաշտոնի նշանակումը, իսկ ռազմաբժշկական ուսումնական հաստատու-թյուններն ավարտած և ինտերնատուրայում կամ օրդինատուրայում սովորելու հրամանագրված զինծառայողներին` նաև ինտերնատուրայում և օրդինատուրայում սովորելու ընթացքում, հաշվարկել և վճարել պաշտոնային դրույքաչափ: Այս մոտեցումը չի համապա-տասխանում պաշտոնային դրույքաչափի (հիմնական աշխատավարձի) վճարմանը վերաբերող` «Պետական պաշտոններ զբաղեցնող անձանց վարձատրության մասին» ՀՀ օրենքով ամրագրված սկզբունքներին և կարգավորումներին: Ուստի, առաջարկում ենք Նախագծի վկայակոչված դրույթը խմբագրել և նշված զինծառայողների համար նախատեսված վճարները սահմանել որպես <<դրամական ապահովություն>>, միաժամա-նակ Նախագծով ամրագրելով դրա իրականացման համար անհրաժեշտ մեխանիզմը:
	30-րդ հոդվածի 18-րդ և 19-րդ մասերը խմբագրվել են և միացվել: Միաժամանակ, գտնում ենք, որ զինծառայողների սոցիալական ապահովությունը սահմանող օրենքում պետք է ամբողջական արտացոլվեն զինծառայողների դրամական ապահովությունը կարգավորող նորմերը: 
Գտնում ենք, որ խմբագրման անհրաժեշտություն չկա, քանի որ նշված 3-րդ մասում կարգավորում են զորակոչի միջոցով պարտադիր զինվորական ծառայություն անցնող զինծառայողների և ռազմաուսում-նական կամ ոստիկանական ուսում-նական հաստատություններում սովորող կուրսանտների ու սովորող-ների դրամական ապահովությունը: 

Առաջարկությունն անհասկանալի է, քանի որ նշված մասով հստակ կարգավորվում է <<Զինվորական ծառայություն անցնելու մասին>> և <<Ոստիկանությունում ծառայության մասին>> ՀՀ օրենքներով նախա-տեսված գործընթացում համապա-տասխան զինծառայողներին վճար-ման ենթակա պաշտոնային դրույքաչափը` որպես դրամական ապահովություն:

	8.
	ՀՀ տարածքային կառավարման նախարարություն
	Դիտողություններ և առաջարկություններ չկան:

	Ընդունվել է ի գիտություն:


	9.
	ՀՀ ազգային անվտանգու-թյան խորհրդի քարտուղար
	Դիտողություններ և առաջարկություններ չկան:
  
	Ընդունվել է ի գիտություն:


Տ Ե Ղ Ե Կ Ա Ն Ք
<<Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքում փոփոխություն և լրացումներ կատարելու մասին>> ՀՀ օրենքի նախագծի առնչությամբ շահագրգիռ մարմինների կողմից տրված ազդեցության գնահատման եզրակացությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն 
	Օրենքի նախագծի ընդունումը կոռուպցիոն գործոն չի պարունակում:
	Ընդունվել է ի գիտություն:

	2.
	ՀՀ էկոնոմիկայի նախարարություն
	Օրենքի նախագծի ընդունումը մրցակցության միջավայրի վրա ազդեցություն չի ունենա:
	Ընդունվել է ի գիտություն:

	3.
	ՀՀ ֆինանսների նախարարություն
	Նախագծի բյուջետային բնա​​​գա​վառում կարգա​վոր​ման ազդե​ցության գնահատման առումով գտնում ենք անհրաժեշտ նշված հարցին անդրադառնալ ՀՀ պաշտպա​նության նախարարության կողմից ՀՀ արտակարգ իրավիճակների և ՀՀ արդա​րադատության նախարարությունների, ՀՀ կառավարությանն առընթեր ազգային անվտան​գության ծառա​յության ու ՀՀ կառավարությանն առընթեր ոստիկանության կողմից Նախագծի վերաբերյալ համապատասխան առաջար կությունների ստացման, ինչպես նաև սույն գրությամբ կատարված առաջարկությունների և դիտողությունների հիման վրա Նախագծի լրամշակված տարբերակի ներկայացման պարագայում: 

Միաժամանակ հարկ ենք համարում նշել, որ Նախագծի` բյու​ջե​տա​յին բնա​գա​վա​ռում կարգա​վոր​ման ազդեցության գնահատման եզրակացություն հնարավոր կլինի ներ​կա​յացնել ՀՀ կա​ռա​վա​րության 2012 թվականի ապրիլի  5-ի նիստի N 13 ար​ձանագ​րության 1-ին կե​տով հա​վա​նու​​թյան արժա​նա​ցած իրավական ակ​տե​րի նախա​գծերի մշակման մեթո​դական ցու​ցում​​ների 337-րդ կետով սահմանված ձևաչափով տե​ղե​կանքի և անհրաժեշտ հաշվարկ-հիմնավո​րում​ների, իսկ կոնկ​րետ թվային գնահա​տա​կա​նի անհնա​րինության դեպ​քում` նույն ցուցում​ների 341-րդ կետով սահ​մանված համապա​տաս​խան վեր​լուծու​թյան առ​կա​յության պարա​գա​յում:
	Ընդունվել է ի գիտություն:

	4.
	ՀՀ բնապահպանության նախարարություն
	Օրենքի նախագծի ընդունումը բնապահպանության բնագավառի վրա ազդեցություն չի ունենա:
	Ընդունվել է ի գիտություն:


	5.
	ՀՀ առողջապահության նախարարություն
	Օրենքի նախագծի ընդունումը առողջապահության բնագավառի վրա ազդեցություն չի ունենա:
	Ընդունվել է ի գիտություն:


	6.
	ՀՀ աշխատանքի և սոցիալական հարցերի նախարարություն
	Նախագիծը`

ա) ռազմավարական կարգավորման ազդեցության տեսանկյունից ունի բացասական ազդեցություն,

բ) շահառուների վրա կարգավորման ազդեցության տեսանկյունից ունի դրական ազդեցություն:
	Ընդունվել է ի գիտություն, միաժամանակ գտնում ենք, որ յուրաքանչյուր գործընթացի ռազմավարական նշանակու-թյունը պետք է գնահատվի շահառուների վրա գործըն-թացի ազդեցության գնահատ-ման տեսանկյունից:


